
INVESTIMENT F'MALTA 
 

X'inhi s-sitwazzjoni f'Malta? 
Filwaqt li l-ekonomija Maltija marret aħjar miż-żona tal-
euro mill-2007, l-investiment naqas b'mod konsiderevoli 
wara l-2007 għal 17,5% tal-PDG fl-2013, u dan jirrifletti 
ħafna t-tnaqqis fil-bini residenzjali. Filwaqt li ħafna mill-
investiment fit-tagħmir kien konformi mal-medja taż-
żona tal-euro, l-investiment fil-kostruzzjoni naqas b'mod 
aktar sinifikanti hekk kif is-self mill-banek sar aktar strett 
minħabba espożizzjoni żejda għal dan is-settur. L-impatt 
tiegħu fuq it-tkabbir, madanakollu, kien limitat 
minħabba l-kontribut relattivament żgħir tal-
kostruzzjoni għat-tkabbir ekonomiku. Minħabba li l-
ekonomija Maltija bdiet taqleb lejn servizzi tas-suq 
b'kapital anqas intensiv matul l-aħħar għaxar snin, il-
bżonnijiet tal-investiment fil-futur x'aktarx huma 
marbuta mat-titjib tal-kapital uman, l-infrastruttura u l-
kwalità tal-kostruzzjoni aktar milli mal-makkinarju u t-
tagħmir. 

X'inhi l-isfida ewlenija? 
Id-dejn u l-ingranaġġ għolja tas-settur privat jagħmlu l-
aċċess għall-kreditu bankarju aktar diffiċji u għali, u 
jżommu lura l-investiment privat. Is-settur korporattiv qed 
jaqta' d-djun tiegħu fl-aħħar ftit snin. Filwaqt li dan niżżel 
l-ingranaġġ tiegħu, xorta waħda jibqa' 'l fuq mill-medja 
taż-żona tal-euro. Fil-passat il-qtugħ tal-investiment 
pubbliku ntuża biex tinkiseb konsolidazzjoni fiskali. 
Riċentement ġew studjati s-sħubijiet pubbliċi privati, l-
aktar fir-riformi għalja tas-settur tal-enerġija. Id-dejn għoli 
tas-settur pubbliku u l-użu baxx tal-fondi tal-UE, 
madanakollu, jevitaw aktar investiment pubbliku fuq skala 
kbira. 

 

 

Opportunitajiet għall-Investiment 
Il-magna ewlenija tat-tkabbir fis-snin ta' qabel il-kriżi 
2004-2008 kienet il-preżenza tas-settur tat-telelogħob. 
Kif dan is-settur qarreb l-iskala ta' maturità, il-
kontribuzzjoni tiegħu għat-tkabbir immoderat. It-tkabbir 
fuq il-ftit snin li għaddew għalhekk kien wiesa' u mmexxi 
minn numru ta' attivitajiet ġodda fis-settur tas-servizzi, 
bħas-servizzi tat-teknoloġija tal-informatika, finanzjarji, 
ta' assigurazzjoni, xjentifiċi, tekniċi, legali u kontabilistiċi. 
L-espansjoni ulterjuri ta' dawn is-setturi u l-kapaċità tal-
ekonomija li tkompli tattira servizzi kummerċjali ta' livell 
għoli jeħtieġu investiment f'xogħol tas-sengħa. Aktar 
minn hekk, in-nuqqas fil-forniment ta' infrastruttura tal-
uffiċċji u tat-trasport ta' kwalità għolja, qiegħed ukoll 
iżomm lura t-tkabbir. 

 Riformi għall-Investiment 

Fir-Rakkomandazzjonijiet Speċifiċi għall-Pajjiż għal Malta, l-Unjoni Ewropea rrakkomandat: 
 

 Li jiġi kkoreġut id-defiċit eċċessiv b'mod sostenibbli u 
li tissaħħaħ b'mod sinifikanti l-istrateġija baġitarja biex 
jiġi żgurat l-aġġustament strutturali meħtieġ lejn l-OTM. 
Li titkompla l-ġlieda kontra l-evażjoni fiskali u li tiġi 
żgurata l-konformità mat-taxxa. 
 

 
 Ir-rilevanza tas-suq tax-xogħol għall-

edukazzjoni u t-taħriġ u l-parteċipazzjoni tan-nisa 
fis-suq tax-xogħol, kif ukoll it-tnaqqis tat-tluq 
bikri mill-iskola. 

 
 Li jitkomplew ir-riformi li għaddejja tal-pensjonijiet u 

s-saħħa pubblika 

 
 Li jiġi diversifikat it-taħlit tal-enerġija fl-

ekonomija, inkluż billi jiżdied is-sehem tal-
enerġija prodotta minn sorsi rinnovabbli  

 
 Li tiżdied l-effiċjenza tas-sistema ġudizzjarja 

 
 Li jitħeġġu alternattivi għall-iffinanzjar tad-dejn 

tal-kumpaniji permezz tal-iffaċilitar tal-aċċess għal 
swieq tal-kapital u l-iżvilupp ta' fondi ta' kapital 
ta' riskju 
 

 

 Fondi tal-UE għall-investiment  

 

 Proġetti għall-investiment tal-passat jew li għaddejjin bħalissa 

Sors: Ftehim ta' Sħubija 
http://ec.europa.eu/contracts_grants/agreements/index_mt.htm


